
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-35° செல்சியஸ் ஆகவும், குறைந்தபட்ச வெப்பநிலை 26°-27° செல்சியஸ் ஆகவும் பதிவானது. மேலும் மழை பெறப்பட்டது.

குறுஞ்செய்தி :
மாவட்டத்தின் ஒரு சில இடங்களில் ஜூலை 2 மற்றும் 4 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 35°-36° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 14 முதல் 18 கி.மீ வேகத்தில், தென்மேற்கு மற்றும் தெற்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (04 -10 ஜூலை 2025): 

மழைப்பொழிவு :

04-07-2024 – 10-07-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  பொதுவாக இயல்பை விட குறைவாக மழை பெய்ய வாய்ப்பு உள்ளது.

அதிகபட்ச வெப்பநிலை :

04-07-2025 – 10-07-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 34° செல்சியஸ் முதல் 38° செல்சியஸ் வரை இருக்க  வாய்ப்பு. 

குறைந்தபட்ச வெப்பநிலை :

04-07-2025 – 10-07-2025: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 24° செல்சியஸ் முதல் 28° செல்சியஸ் வரை இருக்க  வாய்ப்பு.

விவசாயம் :
மாவட்டத்தின் ஒரு சில பகுதிகளில் அடுத்த 2 நாட்களுக்கு (02.07.2025 மற்றும் 03.07.2025) அதிகமான வெப்பம் மற்றும் ஈரப்பத்ததுடன் கூடிய அசவுகரியமான வானிலை நிலவ வாய்ப்புள்ளது. எனவே விவசாயிகள் வயல்வெளி வேலைகளை காலை மற்றும் மாலை நேரங்களில் செய்ய திட்டமிடவும். போதுமான அளவு தண்ணீர் குடிக்கும் படியும் மதிய (12 மணி முதல் 4 மணி வரை) நேரத்தில் வயலில் வேலை செய்வதைத் தவிர்த்து பாதுகாப்பாக இருக்கும்படியும் அறிவுறுத்தப்படுகிறார்கள்.

வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.
  

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, மிளகாய், கத்தரி, கால்நடை.
பருத்தி: 
பருத்திப் பயிரைத் தாக்கும் இளஞ்சிகப்பு காய்ப்புழுவின் தாக்குதல் பரவலாக தென்படுகின்றது. இதன் இளம் புழுக்கள் சப்பைகள், மொக்குகள், பூக்கள் மற்றும் இளம் காய்களையும் தாக்கி அழிக்கும். 
தாக்கப்பட்ட மொட்டுகள் உதிர்ந்து விடும், மலர்கள் நெருக்கமாய் குவிந்து காணப்படும், வளர்ச்சியடைந்த புழு காயினைத் துளைத்து உள்ளே சென்று உண்டு சேதம் விளை விக்கும், விதைகளையும் தாக்கும். இதனால் தாக்கப்பட்ட பஞ்சுகள் கரை படிந்து காணப்படும். 
இதனைக் கட்டுப்படுத்த ஒரு ஏக்கருக்கு 100 மில்லி என்ற அளவில் குளோரன்டிரானிலிப்ரோல் அல்லது 300 மில்லி என்ற அளவில் பிப்ரோனில் இவற்றில் ஏதேனும் ஒரு மருந்தினை கலந்து தெளிக்கவும்.
மிளகாய்: 
மிளகாய் பயரில் ப்யூசேரியம் வாடல் நோயானது பரவலாக தென்படுகின்றது. இதன் தாக்குதலால் ஆரம்பத்தில் செடிகள் சிறிதளவு மஞ்சள் நிறமாக மாறும். மேலே உள்ள இலைகள் வாட ஆரம்பிக்கும். இலைகள் மேல் நோக்கி உட்புறமாக வளைந்துக் காணப்படும். அதிகளவிலான செடிகள் வாட ஆரம்பித்து மடிந்து எரிந்தது போல் தோன்றும். 
இதனை தவிர்க்க வாடல் நோய் எதிர்ப்பு சக்தியுள்ள இரகங்களை பயன்படுத்த வேண்டும். ஒரு கிலோ விதைக்கு  4 – 10 கிராம் டிரைக்கோடெர்மா விரிடி என்ற அளவில் எடுத்து விதை நேர்த்தி செய்ய வேண்டும். 
பின் ஏக்கருக்கு 2 கிராம் டிரைக்கோடெர்மா விரிடியை 50 கிலோ எருவுடன் கலந்து, நீர் தெளித்து, பாலித்தீன் கவரில் போட்டு மூட வேண்டும். 15 நாட்கள் கழித்து, பூஞ்சாண வளர்ச்சி தோன்றியவுடன், மிளகாய் செடியின் வரிசையில் இந்தக் கலவையை இட வேண்டும்.
ரசாயண முறையில் இதனை கட்டுப்படுத்த அசாக்சிஸ்ட்ராபின் 18.2 சதம் மற்றும் டைபென்கொனாசோல் 11.4 சதம் ஆகிய மருந்துகளை 10 லிட்டர் தண்ணீருக்கு (இரண்டும் சேர்த்து) 25 மில்லி என்ற அளவில் கலந்து தெளிக்க வேண்டும்.

கத்தரி: 
தற்போது நிலவும் பருவநிலையில் கத்தரியில் இலைப்புள்ளி நோய் தாக்குதல் தென்படுகின்றது. கத்திரி பயிரில் பருவமழைக் காலங்களில் வானம் மேக மூட்டத்துடன் இருக்கும் சமயங்களில் இலைப்புள்ளி நோய் அதிகமாகக் காணப்படும். 
இதனைக் கட்டுப்படுத்த ஒரு லிட்டர் தண்ணீருக்கு 2 கிராம் காப்பர் ஆக்ஸிகுளோரைடு அல்லது 2½ கிராம் ஜினெப் என்ற அளவில் ஏதேனும் ஒன்றை கலந்து தெளிக்க வேண்டும்.

கால்நடை:

கால்நடை வளர்ப்பில் விவசாயிகள் தங்களது மாடுகளுக்கு பசுந்தீவனம் மற்றும் வைக்கோலை காலையில் பாதியளவும் மாலையில் பாதியளவும், பால் கறந்த பின்பு அளிக்க வேண்டும். 
தீவனங்களையும், தீவன அளவையும் திடீர் என்று மாற்றுதல் கூடாது. 
சிறிது சிறிதாக மாறுதல் செய்தல் வேண்டும். 
நீளமான மற்றும் கடினமான தண்டுகளுடைய தீவனங்களை புல்வெட்டி கொண்டு சிறு துண்டுகளாக வெட்டிப் போட வேண்டும். 
இளம் தழை மற்றும் புற்களை உலர்த்தி வைக்கோலுடன் கலந்து அளித்தல் நல்லது. 
பதன புற்களை (சைலேஜ்) பால் கறவை முடிந்த பிறகும் அடர் தீவனத்தை சரிபாதியாக காலை மற்றும் மாலை நேரங்களில் கொடுக்க வேண்டும்.

.
